
Virgen del Camino Ospitaleak jaioberrien gaixotasunak prebenitzeko hiru programa espezifiko garatu ditu 
Nafarroa aitzindaria izan zen jaiotzetiko gortasuna eta sortzetiko mokorreko lokadura detektatzeko programen ezarpenean
Asteartea, 2008ko abuztuak 12.  Nafarroako Osasun Zerbitzua-Osasunbideko Virgen del Camino Ospitalea jaioberrien gaixotasunen detekzio lasterra egiteko hiru programa berezi garatzen ari da. Aipatu programak haur guztiei aplikatzen zaizkie, eta beren helburua zera prebenitzea da, adimen-atzerapena sor dezaketen gaixotasun metabolikoen ondorioak; jaiotzetiko gortasuna eta sortzetiko mokorreko lokadura. Nafarroa aitzindaria izan zen, Espainiako erkidegoen artean, aipatu bi azken programa hauek aplikatzen. 
Programa espezifiko hauek jaioberrien gaixotasunak prebenitzeko beste neurri batzuei gaineratzen zaizkie, horien artean, errubeolaren eta barizelaren kontrako txertoa emakume haurdunentzat; B hepatitisaren diagnostikoa haurdunentzat; GIBen transmisioaren prebentzioa, eta jaioberrien gaixotasun hemorragikoaren eta oftalmia infekziosoaren prebentzioa.  
Informazioa Neonatologia Saileko buru Jesús Elsok eta Ospitaleko Pediatria Zerbitzuko Metabolopatia Unitateko neonatologo eta koordinatzaile Carmen Mendívilek eskaini dute, zentroko zuzendari mediko Fernando Bonetarekin batera.  
Espezialista hauek aipatu dutenaren arabera, detekzio lasterreko programa unibertsalak beste gaixotasun batzuetan erabiltzeko, beharrezkoa litzateke beste gaixotasun horiek biztanlerian intzidentzia nabarmena izatea, eta biztanleria horri bermedun tratamendua jartzeko aukera izatea. 
Adimen-atzerapena sortzen duten gaixotasun metabolikoen detekzioari dagokionez, 2007an Foru-Erkidegoko jaioberri guztiei aplikatu zitzaien (6.655), eta emaitza orokorrak ondorengo hauek izan ziren: 

-Hipotiroidismoa: Sortzetiko hipotiroidismoko bi kasu izan ziren, hipotiroidismo iragankorreko hiru kasu, eta arrazoi ezberdinengatik baieztatu ez ziren "positibo faltsuko" beste berrogeita hamaika kasu. Diagnostiko lasterra egin eta tratamendu egokia (hormona tiroideoa) jarri ondoren, haur horiek garapen intelektual normala izango dute. 

-Fenilzetonuria: Gibelak metaboliza ezin dezakeen aminoazidoaren (fenil-alanina) ingesta ekiditen ez bada adimen-atzerapen larria sor dezakeen gaixotasun honen kasu bat detektatu zen. 

Nafarroan 1999an ezarri zen sortzetiko gortasunaren detekzio programan, jaioberri guztiei otoigorpenen proba egin zaie. Emaitzak dioenaren arabera, mila jaioberrien arteko 5ek entzumen gabezia dute. Beraz, urtero 30-40 haurrek dute entzumen gabezia. Gabezia horren larritasuna aldakorra den arren, guztiekin errehabilitazio lasterra hasten dute, eta horietako gutxi batzuk (Nafarroan, urteko jaioberri batek edo bik) inplante koklearrak behar izaten dituzte.  
Jaioberrien sortzetiko mokorreko lokaduraren detekzioari dagokionez, sortzetiko mokorreko lokadura izan dezaketen jaioberri guztiei ekografia egiten zaie –oso metodo zehatza da diagnostikorako eta ez du erradiaziorik eskatzen- lehen hilabetean, erradiologo pediatriko batek interpretatuta. Proba ia haur guztiei egiten zaie, gutxi gorabehera biztanleriaren erdiari, hau da, gaixotasun hau jasan dezaketenei (ipurdiz jaio direnei edo familian displasia aurrekariak dituztenei), eta baita neska guztiei ere, gaixotasun honek eragin handiagoa baitu neskengan mutilengan baino, bost eta bat proportzioan, alegia. Ekografiak alterazioak ematen dituen kasuetan, haurren traumatologo batek agintzen du tratamendu eta jarraipena, arazoa konpondu arte.  
2006an 4.559 erditze artatu ziren Virgen del Camino Ospitalean, eta horietatik 2.332 mutilak eta 2.267 neskak izan ziren. Jaioberri guztien artean, 2.021 haurri (neska guztiei eta 246 mutili) gutxienez ekografia bat egin zitzaien sortzetiko mokorreko lokadura detektatzeko; 285 haurri bitan egin zitzaien proba; 63ri, hirutan; 40ri, lautan, eta 24ri, bost aldiz edo gehiago. Horri esker, 14 mokorreko displasiaren detekzio lasterra egin zen. Horietatik 13 neskak izan ziren eta bat, berriz, mutila, milako 3,04ko intzidentzia izanik. Detekzioa jaio ondorengo lehen hilean egin zen, hau da, lehen ekografia egiten denean, bederatzi kasuetan; kasu batean, detekzioa erditu ondorengo lehen proban egin zen; beste kasu batean, berriz, bi hilabete igaro ondoren, beste bi kasutan, hirugarren hilean, eta beste kasu batean, laugarren hilabetean. Hamalau kasuetan, ondorengo tratamendua arnesen erabilera izan zen. Aurreko urtean, 2005ean, 16 displasia kasu detektatu ziren 4.801 jaioberrien artean, eta bakar bati eman zitzaion tratamendu kirurgikoa. Diagnostiko eta tratamendu lasterrarekin, eboluzio bikaina lortzen da mokorreko lokadura edo displasia kasuetan, eta ekidin egiten dira konplexuagoak eta emaitza zailagoa duten ondorengo ebakuntza kirurgikoak. Honenbestez, jaioberri hauek heldu direnean artrosia izatea eta mokorreko protesia behar izatea ekidin daiteke.
Beste neurri batzuk
Virgen del Camino Ospitaleko Neonatologia atalean beste hainbat neurri hartzen dira jaioberriak osasun bikaina izan dezan: 
- Errubeolaren eta barizelaren kontrako txertoaren programa, haurdunak fetuan eragin larria  izan dezaketen gaixotasun hauek izan ez ditzan. Ildo honetan, toxoplasmosia ekidin eta jaioberrian eragin larririk ez izateko aholkuak ere ematen dira.  
- Haurdunen B hepatitisaren diagnostikoa, positibo diren kasuetan jaioberriei gaixotasun horren kontrako txertoa jartzeko. Aldi berean, estreptokokoz infektatuta ote dauden behatzen zaie haurdunei, jaioberriari tratamendu antibiotikoa eman eta infekzio larria ekiditeko. 
- GIB duen amak jaioberriari gaixotasuna ez transmititzeko prebentzioa. 
- Jaioberriaren Gaixotasun Hemorragikoa eta Oftalmia infekziosoaren prebentzio orokorra. 

( Oharra: www.navarra.es webguneko “Albisteak” atalean prentsa ohar honekin erlazionaturiko argazkia ikus daiteke. 





	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 4



[image: image1.png][image: image2.png][image: image3.png][image: image4.png][image: image5.png][image: image6.png]